
Dat lescht Joer huet an de Méint Juni bis Juli an Däitschland e 

„Summermärchen“ stattfond. Dir wësst, vu wat ech schwätzen, 

et war d’Futtball-Weltmeeschterschaft 2006.

Em déi Zäit waren och eis Schüler vun den Klasse 9PO1 an 

9PO2 am WM-Futtballféiwer. Zesummen hu si mat hirem 

Enseignant Paul Kreins an der Optioun Electro e Futtballsterrain 

mat 22 Solar-Futtballspiller (plus een Arbitter) opgebaut.

De Projet huet aus folgenden Aarbechtsschrëtter bestanen:

• 22 Solar-Futtballspiller (plus een Arbitter) aus gewéckeltem 

Fiederdrot bauen

• 2 kleng Solarzellen op eng Plexiglasplack pechen

• de Solarmotor (Kapp vum Spiller) mat de Solarzellen 

verbannen

• op de Propeller vum Motor eng ronn Scheif mat engem 

Futtballdesign festmachen

• de Futtballsterrain (a Form vun engem Teppech) op e Briet 

montéieren

• déi eenzel Spiller vun denen 2 Equipen an den Arbitter um 

Terrain opstellen.

Schüler a Proffen aus dem LTAM am 
WM-Futtballféiwer

Schüler a Proffen aus dem LTAM am WM-Futtballféiwer

Wéi dun den Arbitter d’Finale ugepaff huet, hu sech déi 22 Spillerkäpp  

mat Hëllef vun der Sonnenenergie an Dréibewegungen versat. D’Finale  

gouf gewonnen no Elefmeterschéissen vun Italien géint d’Equipe aus  

Frankräich matt 6 : 4.

Dëst war e flotte Projet, fir de Schüler vum Cycle Inférieur d’Solartechnik méi no 

ze bréngen.

Paul Kreins




